
ਨਿਗਰਾਨੀ ਰੱਖੋ

				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ


ਵਿੱਚ ਮਿਰਚਾਂ ਦੀ ਲੱਪ ਪਵਾ ਲੈ ਵੇ 

ਕੁੱਛ ਫੈਦਾ ਹੋ ਜੂ 

ਮੋਗੇ ਲਾਜ ਕਰਾ ਲੈ ਵੇ 

ਕੁੱਛ ਫੈਦਾ ਹੋ ਜੂ 

ਇਕ ਗੁੜ ਦੀ ਡਲ਼ੀ 

ਇਕ ਤੇਲ ਦੀ ਪਲ਼ੀ 

ਵਿੱਚ ਬਿੱਲੀ ਦੀ ਪੂਛ ਫਰਾ ਲੈ ਵੇ 

ਕੁੱਛ ਫੈਦਾ ਹੋ ਜੂ

ਮੋਗੇ ਲਾਜ ਕਰਾ ਲੈ ਵੇ

ਕੁੱਛ ਫੈਦਾ ਹੋ ਜੂ






ਕੁੜਮ ਦੀ ਜ਼ੋਰੂ ਬਾਰੇ ਅਨੇਕਾਂ ਸਿੱਠਣੀਆਂ ਦਿੱਤੀਆਂ ਜਾਂਦੀਆਂ ਹਨ, ਉਸ ’ਤੇ ਚਰਿੱਤਰਹੀਣ ਹੋਣ ਦੇ ਦੂਸ਼ਣ ਲਾਏ ਜਾਂਦੇ ਹਨ। ਭਲਾ ਕੌਣ ਮਸਤੀ ਦੀ ਮੌਜ ਵਿੱਚ ਗਾ ਰਹੀਆਂ ਸੁਆਣੀਆਂ ਦੇ ਮੂੰਹ ਫੜ ਸਕਦਾ ਹੈ : -





ਵੇ ਜ਼ੋਰੋ ਤੇਰੀ ਕੁੜਮਾਂ 

ਕਰਦੀ ਪਾਣੀ ਪਾਣੀ 

ਕੌਣ ਦਾਰੀ ਦਾ ਰਸੀਆ 

ਕੌਣ ਲਿਆਵੇ ਪਾਣੀ 

ਦਿਓਰ ਦਾਰੀ ਦਾ ਰਸੀਆ 

ਓਹੋ ਲਿਆਵੇ ਪਾਣੀ 

ਨੀ ਸਰ ਸੁਕਗੇ ਨਖ਼ਰੋ 

ਕਿੱਥੋਂ ਲਿਆਵਾਂ ਪਾਣੀ 

ਵੇ ਇਕ ਬੱਦਲ ਵਰ੍ਹਿਆ 

ਵਿੱਚ ਰਾਹਾਂ ਦੇ ਪਾਣੀ 

ਵੇ ਜ਼ੋਰੋ ਤੇਰੀ ਕੁੜਮਾਂ 

ਕਰਦੀ ਡੇਲੇ ਡੋਲੇ 

ਕੌਣ ਦਾਰੀ ਦਾ ਰਸੀਆ 

ਉਹਨੂੰ ਤੋੜ ਲਿਆਵੇ ਡੇਲੇ 

ਉਹਦਾ ਦਿਓਰ ਦਾਰੀ ਦਾ ਰਸੀਆ 

ਉਹਨੂੰ ਤੋੜ ਲਿਆਵੇ ਡੇਲੇ 

ਨੀ ਬਣ ਸੁਕਗੇ ਨਖ਼ਰੋ

ਕਿੱਥੋਂ ਲਿਆਵਾਂ ਡੇਲੇ





 
ਕੁੜਮਣੀ ’ਤੇ ਕਈ ਪ੍ਰਕਾਰ ਦੇ ਦੋਸ਼ ਲਗਾਏ ਜਾਂਦੇ ਹਨ, ਮੇਲਣਾਂ ਵਿਦ-ਵਿਦ ਕੇ ਸਿਠਣੀਆਂ ਦੇਂਦੀਆਂ ਹਨ :





ਨਿੱਕੀ ਜਿਹੀ ਕੋਠੜੀਏ 

ਤੋਂ ਵਿੱਚ ਮੇਰਾ ਆਟਾ

